
Útdráttur 

 

Í síbreytilegu umhverfi fyrirtækja og stofnana fer töluverður tími í að skoða gögn. 

Miklu skiptir að gögnin séu rétt. Í nútíma umhverfi stjórnenda er ekki vöntun á gögnum, 

heldur hvort sé verið að skoða réttu gögnin og að þau séu rétt. Í þessari rannsókn eru 

skoðuð gögn frá Hagstofu Íslands og þau borin saman við gögn og vitneskju frá 

flutningafyrirtækjum og fiskútflytjendum. Fyrri rannsóknir eru líka skoðaðar og má segja 

að mikil skortur sé á rannsóknum á útflutningsgögnum hér á landi. Til hliðsjónar er 

rannsóknarspurningin, hver eru raunveruleg viðskiptalönd Íslands? Þeirri spurningu var 

svarað og það er niðurstaða rannsóknarinnar að það sé aðallega eitt land sem skekkir 

þessi gögn.  Gögn Hagstofu Íslands og gögn Tollstjóra eru upprunagögn sem höfð eru til 

hliðsjónar. Þessi gögn eru mikið notuð í íslensku þjóðfélagi bæði til að átta sig á 

gjaldmiðilsmálum þjóðarinnar og hvaða lönd séu mikilvæg með tilliti til 

viðskiptahagsmuna fyrir landið. Í lokaorðum er síðan bent á hvaða leiðir væri hægt að 

fara í framhaldinu. 

1  Inngangur  

Mikilvægt er að standa vel að upplýsingagjöf til stjórnvalda og fyrirtækja í rekstri á 

meðan það er 10% vöxtur á alþjóðaviðskiptum (United Nations, 2011) eins og á árunum 

2000 til 2011. Rannsóknir Toftens og Rustads (2005) hafa sýnt framá nauðsyn réttra 

markaðsgagna og jafnvel að aðilar hafi sömu gögnin til þess að ganga vel í 

utanríkisverslun. Rannsóknir þeirra komast að sömu niðurstöðu og Kotler (1999). 

Markmið þessarar rannsóknar er að komast að því hvort þessar upplýsingar séu fyrir 

hendi hér á Íslandi. Jafnframt að skoða hvort þær upplýsingar sem eru til gefi glöggva 

mynd af því hvaða lönd séu raunveruleg viðskiptalönd landsins. Það verður líka skoðað 

hvernig eru þessar tölur eru notaðar og hvaða gagn getur verið af þeim.Árið 2009 verður 

notað sem rannsóknarár til að tryggja að öll gögn liggi fyrir. Einnig eru fyrirtæki og 

stofnanir frekar líkleg til að láta upplýsingar af hendi ef upplýsingarnar eru nokkurra ára 

gamlar þar sem þær eru síður viðkvæmar í viðskiptalegu og samkeppnislegu tilliti. 

Rannsóknarspurningin er: Hver eru raunveruleg viðskiptalönd Íslands? 

Til að komast að þessu voru notuð gögn frá Hagstofu Íslands. Gögn frá Hagstofu Íslands 

eru þungamiðjan í þessari rannsókn. Jafnframt voru gerðar kannanir hjá fyrirtækjum í 

flutningum að því að varðar flutningatölur þeirra. Fjallað verður um úrtak hjá þeim 

fyrirtækjum sem eru í útflutningi og ályktað um þýðið sem eru þá allir útflytjendur á 

sama landi í sömu vöruflokkum. Tölur frá áframflutningsaðilum verða einnig rýndar og 

talað við sjávarútvegsfyrirtæki um þeirra markaði og flutningaleiðir. Einungis var til 

skoðunar vöruútflutningur en ekki þjónustu útflutningur. 

Þegar Ísland er borið saman við lönd í Vestur Evrópu kemur í ljós að Ísland er frábrugðið 

samanburðarlöndum okkar. Ísland er með útflutning sinn á þrengra sviði en okkar 

nágrannalönd. Í samanburði sem unnin er í þessari rannsókn sést þetta líka. Hlutfall 

sjávarútvegs og landbúnaðar er 7% af vergri landsframleiðslu á Íslandi (e. Gross 

Domestic Product), en þetta hlutfall er um 2% af GDP hjá flestum öðrum Evrópulöndum 

(Bjarni Einarsson, Guðjón Emilsson, Svava Haraldsdóttir, Ólafur Klemensson, Þórarinn 

Pétursson og Rósa Sveinsdóttir, 2013). Bjarni Einarsson o.fl. (2013) halda jafnframt 

áfram og segja samkvæmt Herfindahl-Hirschmann vísitölu sem er notuð til að mæla 



 

9 

samþjöppun vörusölu og þar sem hærri tala þýðir meiri samþjöppun eru bara Noregur 

og Ísland saman með um 40 stig sem er nálægt því þrisvar sinnum meira en meðaltal 

annarra þróaðra ríkja. Alþjóða gjaldeyrissjóðurinn (2010) segir með sinni greiningu að 

útflutningur Íslands sé ekki bara á þröngu sviði heldur einhæfur líka, óvenju óunnin eða 

óþroskaður miðað við önnur iðnríki með svipaðar GDP tekjur á mann. Samkvæmt Bjarna 

Einarssyni o.fl. (2013) eru mikilvægustu viðskiptalönd Íslands innan Evrópusambandsins 

og það séu reyndar ekki mörg lönd í Evrópusambandinu sem skipta meira við sambandið 

en Ísland. 

Til að ákveða hvaða lönd væri rétt að skoða með tilliti til þess hvert vörur flæða  skoðaði 

höfundur lista yfir tíu stærstu útflutningslönd Íslands 2009 og valdi tvö lönd sem líkleg 

væru til að vera notaðar sem flutningamiðstöðvar og þrjú lönd sem væru líklega 

neysluland á þeim vörum sem þangað væru fluttar. Jafnframt eru öll fimm löndin sem 

voru valin á topp tíu yfir viðskiptalönd Íslands. 

Mynd 1. Tíu stærstu útflutningslönd Íslands 2009 (Hagstofa Íslands a, 2013). 

Íslensk flutningafélög nota einkum tvö lönd alveg sérstaklega í Evrópu sem Íslensk 

flutningafélög nota mikið sem millilendingarstað fyrir útflutning til Asíu. Það eru Holland 

og Þýskaland. Þetta á líka við þegar kemur að sameina minni sendingar sem koma 

hvaðan sem er frá öðrum löndum heims. Þetta eru Rotterdam-höfn í Hollandi og 

Hamborg og Bremen í Þýskalandi. Þetta sama á við í Singapore fyrir Asíulönd. Mörg lönd 

nota Singapore fyrir millilendingu fyrir sínar vörur, sem á móti eyðileggur mikið af 

tölulegum gögnum fyrir milliríkjaviðskipti hjá löndum þar í kring eins og Malasíu, 

Taílandi og fleiri löndum þar nálægt (Sen, 2000). Sen (2000) bendir á að staðall 

vinnubragða gegnsæi upplýsinga sé nauðsynlegt landa á milli ásamt eftirliti með því 

hvernig þetta sé allt framkvæmt, öðruvísi verði upplýsingarnar ekki réttar. Sen (2000) 

bendir jafnframt á að það er misræmi á milli þess sem Malasía segir vera innflutning frá 

Singapore og þess sem Singapore segir vera útflutning til Malasíu. Með þetta í huga væri 

mjög áhugavert að rannsaka í framtíðinni tölur frá Hollandi um innflutning frá Íslandi á 

móti því hvað Ísland segir að sé útlflutningur til Hollands. Höfundur hefur skoðað gögnin 

frá hollensku hagstofunni og þau eru ekki eins framsett og gögnin frá  Hagstofu Íslands 

og því ekki samanburðarhæf án frekari rannsókna. En það væri virkilega spennandi 

verkefni. Rannsóknir Sens (2000) benda til þess að varasamt sé að skoða gögn frá 

löndum eins og Singapore vegna hlutverks landsins sem millilendingar-staðar eða 

flutningamiðstöðvar. En þó eru lönd eins og Bandaríkin sem streymir mikið bara aðra 

leiðina verði gögn ekki eins óáræðanleg.  

Fletcher og Harris (2011) benda á að lítil fyrirtæki eru í dag bara að læra af reynslunni í 

stað þess að búa að upplýsingum. Þau ræða líka um að þessi fyrirtæki hafi þá reynslu 

sem þarf til að lifa af í þessari hröðu alþjóðavæðingu sem hefur verið er í gangi frá 

aldamótum. Fletcher og Harris (2011) benda líka á nauðsyn þess að yfrvöld búi yfir 

upplýsingunum fyrir fyrirtækin og ávallt með bestu og nýjustu upplýsingar við hendi. Ef 

ekki verði þau undir í samkeppni við stærri fyrirtæki sem eiga upplýsingar og geta aflað 

sér þeirra sjálf. Má segja að alþjóðavæðingin hafi sýnt fram á nauðsyn útflutnings til 

öflunar raunverulegra gæða fyrir land og þjóð. Líklegt er að fjármálakreppan í heiminum 

frá 2008 hafi einfaldlega varpað skýrara ljósi á nauðsyn þess að afla gjaldeyris. 

Flutningur starfa og ákveðinna vöruflokka frá löndum Vestur Evrópu til Austurlanda 

fjær. Hefur afhjúpað svo greinilega nauðsyn þessarar gjaldeyrisöflunar, það er víst ekki 

hægt að fá endalaus lán. Þetta er nýja stefið sem stigið er og hafa sjórnvöld verið að 

horfa á smærri fyrirtækin í þessu efni og nýsköpun. En með nýsköpun verða til lítil 

fyrirtæki sem eru viðkvæm á fyrstu stigum.  

Erlend flutningafélög s.s. Maersk, CMA, Hagpag Lloyd, MSC, Evergreen, China Shipping 

og í raun nokkurn veginn öll stærri félög eru með samninga við flutningamiðstöðvar í 

Rotterdam. Þetta gerir það að verkum að sífellt meira og meira leitar í þessar 

miðstöðvar og minna annað. Þetta á við um nokkrar hafnir í Evrópu eins og Hamburg, 

Bremen, Valencia, Antwerpen og Felixstowe. Þessi samþjöppun veldur því að ódýrara er 

að fara bara beint með vörur á þessa staði og geta litið í allar áttir á þeim höfnum, því öll 

stærri flutningafélögin eru þar saman komin (Ásbjörn Skúlason munnleg heimild 11. 

apríl 2013). Þessar ofur-hafnir verða líka ofan á í samkeppninni því að frá fjarlægari 

heimshlutum er beintenging bæði frá þessu stóru skipalínum og minni skipalínum sem 

sigla innan Evrópu (e. intra Europe shipping).  

Ísland stundar svo til öll sín viðskipti í gegnum Evrópu þó svo að varan fari út úr Evrópu á 

endanum. Einu beinu viðskipti Íslands utan Evrópu eru með flugi og tveimur 

flutningaskipum sem sigla beint til Bandaríkjanna. Kostur við þessa samþjöppun er það 

að það verður til möguleiki á stærðarhagkvæmni flutninga ásamt því að litlir aðilar 

komast auðveldlega í tengingu við svo til alla aðila, umboðsaðilar flutningafyrirtækja, 

fyrirtækin sjálf, dreifingaraðila og uppboðsaðila. 

2 Útflutningur frá Íslandi 

 

Til að lifa af á Íslandi í gegnum aldirnar hefur utanríkisverslun verið lífsnauðsyn. Árið 

1780 fluttum við inn vörur í þremur vöruflokkum. Nauðsynjar eins og járn, timbur, korn 

og salt. Gagnlegar vörur eins og tjöru, kol og vefnaðarvörur og að lokum óþarfar vörur 

eins og silki, skrautmuni og áfengi. Þetta er flokkun frá fyrrihluta 19 aldar.  Á þessum 

sama tíma erum við að að flytja út saltfisk, lýsi, kjöt, dýrafitu, skinn, ull, brennistein og 

fálka (Ingjaldur Hannibalsson munnleg heimild 6. október 2012). Það sést á stöðu okkar 

á þessum tíma að ekki er hægt að byggja land hér nema með verslun við útlönd. Margt 

hefur breyst í gegnum tíðina og þróun á 19 öldinni var hröð. Þá kom á seinni helmingi 19 

aldar inn verksmiðjuframleiðsla í okkar útflutningsverslun. Því er nauðsynlegt fyrir 

íslenskt samfélag að vita hver séu raunveruleg viðskiptalönd landsins. Landið er mjög 

háð innflutningi og til þess að eiga fyrir honum þurfum við að framleiða og selja vörur 

út. 

Tafla 1. Útflutningur Íslands 1901-2011 (Ingjaldur Hannibalsson munnleg heimild 6. október 2012). 

1901-5 1926-30 1949 1971 2011

Sjávarfang 78,7% 87,9% 98,1% 81,9% 40,6%

Landbúnaðarvörur 20,9% 11,7% 1,8% 3,3% 1,6%

Iðnaðarframleiðsla 13,5% 54,1%

Aðrar vörur 0,4% 0,4% 0,1% 1,3% 3,7%

Samtals útflutningur 100% 100% 100% 100% 100%  

 

Það hefur því orðið mikil breyting á útflutningi á síðustu 40 árum hjá okkur og því alltaf 

nauðsynlegt að aðlagast. Eins og má sjá í töflu 1 er útflutningur á iðnaðarframleiðslu að 

aukast og er kominn yfir helming af okkar útflutningi. Samt sem áður er framleiðsla 

okkar áfram mjög einhæf eins verið hefur í gegnum árin. Þessi einhæfni gerir það að 

líklega auðveldara en ella að komast að því hvert vörur fara frá Íslandi. 

Mynd 2 Útflutningur í tonnum frá Íslandi árið 2009 (Hagstofa Íslands a, 2013) 

 

Í töflu 2 má sjá til hvaða ríkja Ísland flytur vörur. Til nánari útskýringar á hvað er undir 

hverjum flokki þá er flokkurinn aðrar vörur t.d. brotajárn, jarðefni, endurvinnsluvörur og 

tæpur helmingur er síðan kerbrot og afgangsvörur úr álverum landsins og öðrum 

orkufrekum iðnaði. Iðnaðarvörur eru að uppistöðu til ál og járnblendi. Sjávarafurðir er 

allt sem við veiðum og seljum út, bæði ferskt og sem fiskimjöl eða fiskiolía. 

Landbúnaðarafurðir er mest skinn, kjöt og aðrar vörur tengdar landbúnaði. 

Í heildina voru flutt út 1.992 þús. tonn árið 2009. Tuttugu stærstu löndin eru 

með 96% af öllum útflutningi Íslands þetta árið í tonnum talið. Af 171 ríki sem skráð er 

hjá Hagstofu Íslands skiptum við ekkert við 47 ríki eða 27% landa. Það eru síðan önnur 

46 sem útflutningur frá Íslandi nemur innan við 100 tonnum á ári. Því má segja með 

sanni að 54% eða rúmur helmingur landa í heiminum skiptum við hreinlega lítið sem 

ekkert við. Síðan sjáum við á þessum 20 efstu að við erum frekar einhæf þegar kemur að 

viðskiptalöndum eins og hvað varðar framleiðslu okkar. Þegar verðmætið er skoðað á 

sama hátt kemur í ljós að þessi sömu lönd standa undir 92% af verðmæti útflutnings 

Íslands.  

Tafla 2. Tafla yfir 20 stærstu útflutningslönd Íslands 2009, tonn og fob milljónir (Hagstofa Íslands a, 
2013). 

Land Tonn Fob milljónir kr.

Holland 753.600  153.982             

Noregur 230.805  29.067               

Þýskaland 224.152  56.403               

Bretland 194.497  63.970               

Danmörk 78.969     13.512               

Spánn 49.527     24.131               

Litháen 44.134     5.733                 

Frakkland 38.097     17.575               

Færeyjar 33.739     3.182                 

Pólland 32.773     5.321                 

Rússland 30.672     6.093                 

Írland 30.395     15.228               

Bandaríkin 27.743     19.403               

Sviss 25.841     6.609                 

Svíþjóð 25.455     4.001                 

Nígería 25.281     10.188               

Japan 23.168     9.305                 

Belgía 16.259     9.209                 

Sameinuðu A. F. 14.688     276                     

Portúgal 14.318     8.805                  

Það kemur ekki margt á óvart þegar þessi listi er skoðaður. Þetta eru okkar helstu 

viðskiptalönd. Það sem kannski stingur í augun eru mikil viðskipti við Sameinuðu 

arabísku furstadæmin. Við nánari skoðun kom í ljós að um er að ræða viðskipti með 

úrgang úr orkufrekum iðnaði frá álveri Alcoa á Reyðarfirði. 

Með því að velta fyrir sér verðmæti þá breytist röðin aðeins og nokkur lönd koma inn á 

listann og önnur detta út. 

Verðmæti útflutnings í Fob-milljónum króna
 

Mynd 3. 20 stærstu viðskiptalönd Íslands í verðmætis röð (Hagstofa Íslands a, 2013). 

Þegar þetta er skoðað eftir vöruflokkun SITC staðli UN (útskýring á staðli er í kafla um 

Hagstofu Íslands) kemur í ljós að sjávarútvegur stendur undir 42% af verðmæti 

útflutnings Íslands, þ.e.a.s. þegar allt er lagt saman allt sem búið er til úr sjávarútvegs- 

afla, fiskimjöl, lýsi, lagmeti og ferskar og verkaðar afurðir. Til að átta sig enn betur hvað 

við erum að flytja út og hvaða vöruflokkar skipta máli í heildarmyndinni er rétt að skoða 

töflu þar sem 20 stærstu vöruflokkanir eru teknir út og standa þeir undir 95% af 

heildarútflutningi okkar þetta árið. Það má sjá að inn eru að koma nýjar útflutningsvörur 

s.s. lyf 2,3%, vélar til matvælaiðnaðar 0,7% og margt fleira. En eins og sést með því að 

skoða þessar tölur þá er ekki mikil fjölbreytni í útflutningi frá landinu. 

Tafla 3. Flokkun útflutingsverðmætis samkvæmt SITC staðli (Hagstofa Íslands b, 2013). 

Vöruflokkar samkvæmt SITC staðli UN

Verðmæti Fob-

milljónir

Hlutfall af 

heildar-

útflutningi

Útflutningur alls 500.855        100%

684 Ál 173.234        34,6%

034 Fiskur, nýr, kældur eða frystur 124.136        24,8%

035 Fiskur, verkaður á annan hátt 46.474          9,3%

792 Loftför og tilheyrandi búnaður 22.671          4,5%

671 Hrá-/spegiljárn o.þ.h.; járnblendi 17.918          3,6%

081 Skepnufóður, nema ómalað korn 16.923          3,4%

037 Niðursoðnar/-lagðar sjávarafurðir 12.990          2,6%

542 Lyf, þ.m.t. dýralyf 11.684          2,3%

411 Dýrafeiti og -olía 9.815            2,0%

899 Ýmsar iðnaðarvörur, ót.a. 5.634            1,1%

334 Jarðolíuafurðir, hreinsaðar 4.967            1,0%

781 Fólksbílar, ekki almenningsbílar 4.578            0,9%

723 Vinnuvélar 3.586            0,7%

727 Vélar til matvælaiðnaðar 3.517            0,7%

793 Skip, bátar og fljótandi mannvirki 3.406            0,7%

778 Aðrar rafmagnsvélar og -tæki 3.183            0,6%

745 Aðrar órafknúnar vélar og tæki 3.078            0,6%

036 Skelfiskur og lindýr 3.038            0,6%

664 Gler 2.633            0,5%

9 Aðrar vörur, ót.a. 2.603            0,5%

 

 

2.1.1 Hvernig eru vörur fluttar út 

 

Til að flytja út vörur frá Íslandi þarf að nota flutningatæki. Það eru notaðar tvær 

leiðir, flug og skip. Alls eru fluttar út tæplega 2 milljónir tonna af vörum árlega. Gróf 

skipting milli þessara tveggja flutningaleiða er verðmæti farms og þyngd hans. Til dæmis 

þýðir ekki að flytja salt með flugi. Það er eðlisþungt og fremur ódýrt til þess að gera. 

Annað dæmi er lifandi blóm, ferskur fiskur á Tókýó, eða A-póstur. Þessar vörur fara allar 

beint í flug til að koma þeim á réttum tíma til síns áfangastaðar. Verð í flutningum með 

flugi er u.þ.b. 30% dýrara en með skipi. En það dregur saman með þessum tveimur 

leiðum eftir því sem pakkinn léttist eða minnkar. Í venjulegt farþegaflug er ekki hægt að 

flytja pakka sem er þyngri en 250kg nema í sérstökum tilvikum fyrirfram bókuðum. Því 

hefur verið komið upp sérstökum flugfrakt-línum sem tengjast í stærstu borgum 

heimsins. Í Evrópu eru svona flugmiðstöðvar t.d. í Frankfurt og London.  Í skipaflutningi 

fyrir gámavæðingu var erfitt að flytja viðkvæman varning í skipunum enda var vöru í 

lestum skipa blandað saman og brettin mikið meðhöndluð í flutningakeðjunni. Allt þetta 

varð oft til þess að þessar vörur komu ekki heilar á áfangastað. Á sama tíma verður hröð 

þróun í flugvélum og sérstakar fraktflugvélar sem bera þungan farm koma í notkun. 

Þetta verður til þessar skiptingar á flutningaleiðum hvort varan kemur í flugi eða með 

skipi.  

Þróun í flutningum undan farin 30 ár hefur verið hröð og vilja þeir sem eru í flutninga 

fyrirtækjunum meina að gámavæðingin eigi þar stærstan þátt. 

Um 1960 eru skip það lítil að þau fara í flestum tilvikum beint með farminn á áfangastað. 

Hvort sem um er að ræða skreið til Nígeríu eða saltfisk til Kúbu. Algeng stærð skipa á 

þessum tíma var um 2000 brúttórúmlestir og voru áhafnir skipana allt að 27 í áhöfn. 

Flutningar voru því dýrir og minni aðilar voru því háðir því að vera bara á heimamarkaði. 

Samskipti eru flókin og erfið þegar kemur að bankaábyrgðum eða því að heimsækja 

viðskiptavini. Íslensk stjórvöld sjá þetta eftir stríð og búa því til stór samtök til að vera 

betur í stakk búinn að takast á við erfið verkefni og auka stærðarhagkvæmni. Þessi 

samtök voru Sölusamtök íslenskra fiskframleiðenda eða SÍF, Sölumiðstöð 

hraðfrystihúsana eða SH, Íslenskar sjávarafurðir eða ÍS og Síldarútflutningsnefnd. Þessi 

stóru samtök voru með svo til allan útflutning Íslendinga fram eftir 20 öldinni.  

Það sem gerist síðan um og eftir 1960 til 1980 er hröð þróun í átt að gámavæðingu og 

ekki síður mikilvægt fyrir Ísland, frystigámavæðing. Þetta gerir það að verkum að hægt 

er að flytja litla farma allt niður í 1-3 bretti í 20 feta gámum. Flutningafélögin á Íslandi 

setja upp áætlunarsiglingar og þá opnast viðskiptaheimurinn fyrir smærri aðila að koma 

sér upp sínum eigin samböndum. Á þessum sama tíma er aflétt einkaréttinum sem 

sölusamtökin voru með. 

Í dag er svo til allt sem Ísland flytur út flutt með skipum. Útflutningur með fraktflugi er 

langtum minni enda ber hver flugvél einungis ígildi þess sem hægt er að flytja í einum 

gámi. Magnið sem flugvélar flytja er um 12.000 tonn af ferskum fiski út frá Íslandi árið 

2009. Það magn er 1,8% af útflutningi sjávarafurða en rest er flutt með skipum,en alls 

voru flutt voru út 25.949 tonn af vörum með flugi þetta sama ár það gerir um 0,13% 

hlutdeild flugs í vöruútflutningi (Hagstofa Íslands c, 2013). Stærð skipa í dag sem 

þjónusta Ísland er allt að 1456 teus (teus er ígildi 20 feta gámaeiningar) að stærð sem 

jafngildir því að þau flytja allt að 700 40 feta gáma í einni ferð og ber skipið u.þ.b. 14.000 

tonn fulllestað. En hver flugvél ber allt að 36 tonnum í einni ferð. Þegar þessi skýrsla er 

unnin er þjónustan við Ísland ellefu fastar fragtflugvélar og skipafélögin eru með ellefu 

skip í föstum siglingum. Það eru síðan mjög mörg önnur skip sem eru notuð t.d. undir 

járnblendi, ál, uppsjávarfisk og stórflutningafarma eins undir fiskimjöl og  annað sem að 

öllu jöfnu er ekki flutt í gámum. Það er bæði dagleg þjónusta í fluginu og vikuleg með 

skipunum. Af þessu má sjá að með þessum miklu og góðu tengingum er ekkert mál að 

flytja út vörur og þá hvert sem er. Allt tengist þetta stærstu flutningamiðstöðum Evrópu.  

Flutningur fer fram í gámum sem aðrar skipalínur eiga t.d gámur sem skipafélagið 

Maersk á, kemur til Íslands með vörum frá Kína. Gámurinn fer síðan út með skinnum til 

Tyrklands en þá er vitað þegar gámurinn fer af stað í flutninginn hvert varan er að fara 

og því er það rétt skráð hjá Tollstjóra á útflutningsskýrslu og gögnin fara síðan rétt til 

Hagstofu Íslands. Flutningaferill sem gæti komið vitlaust fram í gögnum Hagstofunnar 

væri dæmi um makríl sem fluttur er út til geymslu í Rotterdam. Hann er síðan að 

einhverjum tíma liðnum seldur til Egyptalands. Þarna myndi verða til röng skráning hjá 

Hagstofunni og ferillinn sýnir að varan sé að leið til Hollands þegar hún í raun endar í 

Egyptalandi. 

2.1.2 Flutningaferillinn 

 

Mynd 4 sýnir dæmigerðan flutningaferil allt frá beiðni frá viðskiptavini til afhendingar 

að dyrum. Ferillinn er ekki alltaf sléttur og felldur. Upplýsingar flæða oft  inn eða út úr 

honum. Orsakir þess að upplýsingar flæða út úr ferlinum eru ýmsar, það vantar 

geymslustað, það er sölutregða, kaupandinn stóð ekki við pöntun, skip bilar eða varan 

skemmist eða týnist. Þetta ferli er í sjálfu sér gamalt en með nútíma tölvutækni og 

netvæðingu allra viðskipta er það alltaf að breytast. Aðkoma yfirvalda í gegnum 

Tollstjóra, Fiskistofu, Matvælastofun, Hagstofu og önnur yfirvöld sem annaðhvort hafa 

beina aðkomu að flutingaferlinu eða óbeina eins Hagstofan hefur, er alltaf í 

breytingaferli og þróun vegna tækninýjunga. Það verður jafnvel að breytast enn hraðara 

með breytingum á flutningum og upplýsingatækni. Með þeim hætti að upplýsingar geti 

flætt beint til þeirra og ef breyta þarf áfangastöðum í ferlinum væri það hægt með 

einföldum hætti. 

 

Mynd 4. Flutningaferillinn 

Nútíma-flutningaferill getur verið geysilega flókinn og margir komið að honum og 

flækjustigið mikið. Eins og sjá má á myndinni þá eru stoppistöðvar á leiðinni sem eru 

flutningsskjöl og flutningafyrirmæli. Á þeim tímapunkti sem vara flæðir á milli landa 

koma inn opinberir eftirlistsaðilar eins og Tollstjóri. Flutningur frá Íslandi getur ekki farið 

fram nema með útflutningstollskýrslu, upplýsingarnar sem þar koma fram fara síðan 

áfram til Hagstofu Íslands. Í útflutningsskýrslu er beðið um margar upplýsingar. Til að 

mynda er óskað eftir skráningu á fyrsta ákvörðunarlandi, viðskiptalandi og  

ákvörðunarlandi. Það er því ljóst að að beðið er um talsverðar upplýsingar sem ættu að 

hjálpa við að svara spurningunni um helstu útflutningslönd Íslands. Hins vegar er algengt 

að ekki séu allar upplýsingar fyrirliggjandi þegar flutningaferillinn hefst.  

Það er mismunandi hvar flutningaferillinn hefst. Sumir viðskiptavinir þurfa allt ferlið en 

aðrir eiga sínar eigin geymslur og flutningabíla. Þegar flutningahlutanum er lokið og 

komið er til erlendrar hafnar getur hafist nýr ferill með geymslu, uppboði, endursölu, 

umboðssölu og endurvinnslu. Þar með er búið að missa sjónar af vörunni og hún hefur 

hafið nýtt líf erlendis. Þetta gerir að verkum að það sé ekki gott að sjá hvaða land sé í 

raun að kaupa vörurnar. Það er líka enn til að flækja ferilinn er að allsstaðar þar sem eru 

snerti punktar í ferlinu gæti verið skipt um flutningsaaðila eða jafnvel eiganda. Nú 

nýlega kom upp stórt hneyksli varðandi nautakjöt sem var ekki nautakjöt heldur 

hrossakjöt. Slóð kjötsins var falin í millifærslum á milli flutningsaðila og eiganda þar til 

ekki var hægt lengur að vita hver átti hvað. 

Að auki eru í  þessum ferli fjölbreytt net umboðsaðila s.s. DB Schencker, DSV, Fedex, 

DHL og skipta þessir svokölluðu þriðju flutningsaðilar (e. 3rd party logistics) orðið 

hundruðum í öllum heiminum. Áhugi að skipta við þessa flutningsaðila hefur aukist og er 

það einkum í þeim tilgangi að fá hagstæðari verð í gegnum kaupgetu þeirra. Ásamt að 

úthýsa áhyggjum af flutningaferlinum frá sér. Það er sífellt verið að auka kröfur um 

upplýsingar og skýrslugjöf ýmissa aðila sem snerta á flutningaferlinum og því hafa lítil 

fyrirtæki einfaldlega ekki efni á að sjá um þennan hluta sjálfog einfaldlega ekki næga 

þekkingu á þessu innanhúss hjá sér.  Nokkuð hefur borið á að litlir aðilar reyna að koma 

sér saman um flutningaútboð áður en farið er að tala við stærri aðila um flutning og þá 

verður til nýtt fyrirtæki sem kaupir af litlu fyrirtækjunum og flytur áfram og selur. Með 

slíku flækjustigi eykst enn að erfitt verði að sjá hver á vörurnar eða hvaðan þær eru að 

koma. 

 

2.2 Holland 

 

Saga útflutnings til Hollands á sér langa sögu. Eftir seinna stríð lögðu Hollendingar 

áherslu á  iðnað og verslun og þeir búa að því að vera í landi í miðri Evrópu og stutt í 

flest stærstu iðnríki álfunnar. Þeir eiga langa viðskiptasögu við mörg ríki og landsvæði 

utan Hollands. Þetta hefur gert það að verkum að Rotterdam hefur þróast í að vera 10. 

stærsta höfn heims í teus talið (The World Shipping Counsil, 2013). Auk þess að vera 

með þessa risa höfn eru þeir með einn stærsta flugvöll í Evrópu og einn stærsta blóma 

og ferskvörumarkað fyrir alla Evrópu. Árið 2011 voru fluttar vörur í gegnum Rotterdam 

sem nemur 433 milljónum tonna. Útflutningur Íslendinga til Hollands er 0,1% af því 

flutningamagni sem þar fer í gegn. Holland er okkar langstærsta viðskiptaland 

samkvæmt útflutningstölum Hagstofu Íslands. Þangað eru flutt rúmlega 37% af öllum 

útflutningi Íslands árið 2009 í tonnum talið. Þar er lang fyrirferðamest ál eða 72% af 

heildinni. Þar á eftir er kísiljárn frá járnblendinu á Grundartanga eða 10% og aðrar 

iðnaðarvörur s.s. úrgangur frá orkufrekum iðnaði sem nemur 10%. Sjávarútvegsvörur 

nema 4% í tonnum talið en 10% af verðmætinu sem þangað fór.  

Á árunum 1960-70 byrja áætlunarsiglingar frá Íslandi niður til Evrópu og var siglt til 

þriggja hafna, Felixstove í Englandi, Hamborgar í Þýskalandi og Rotterdam í Hollandi. 

Fljótlega eftir að þessar siglingar hófust komu kostir Rotterdam-hafnar í ljós og sífellt 

jókst magnið sem þar fór í gegn. Á þessum sama tíma voru skipin að stækka mikið og 

áhafnarmeðlimum skipanna að fækka. Þetta gerir það það verkum að það fer að vera 

hagkvæmara að sigla á einn stað og flytja vöruna síðan þaðan áfram. Á þessum sama 

tíma var verið að bæta lestarkerfi Evrópu og vinna mikið í samræmdu vegakerfi um 

álfuna. Rómarsáttmálinn var undirritaður 1958 og þá var hafin útþurkkun á 

landamærum sem svo mjög töfðu þetta ferli framan af síðustu öld.   

Breyting á mögulegu flutningamagni í áranna rás er umtalsverð. Árið 1970 var algengur 

farmur flutningaskips um 2.000 tonn af vörum. Í dag rekur Eimskip hins vegar fjögur skip 

sem flytja vörur til Rotterdam, önnur gerð skipanna getur flutt 6.000 tonn og stærri 

gerðin 14.000 tonn. Með stærri skipum verður einnig ákveðin hindrun þar sem þau 

komast ekki hvar sem er inn. Af þessum ástæðum verður til þessi miðsækni flutninganna 

sem eykst síðan enn þegar gámanir ryðja sér til rúms 20 árum síðar (Dagþór Haraldsson 

munnleg heimild 22. febrúar 2013). Hvaða vörur flytur Ísland til Hollands. Það má sjá 

samkvæmt heimildum Hagstofunnar í eftirfarandi töflu. 

Tafla 4. 20 Stærstu vöruflokkar til Hollands 2009 í tonnum (Hagstofa Íslands a, 2013). 

Vörurflokkar Tonn

 Ál 545.542  

Kísiljárn 74.328     

Þorskur 12.032     

Málmur og málmvörur 12.205     

Karfi 5.117       

Ufsi 4.437       

Úrgangur og leyfar frá orkufrekum iðnaði 42.745     

Lyfjavörur 110           

Bílar, notaðir eða endurseldir 1.961       

Tæki og vörur til lækninga 61             

Humar 410           

Steinbítur 733           

Aðrar vörur 380           

Langa 900           

Brotajárn 11.476     

Grálúða 463           

Keila 619           

Landbúnaðarafurðir 1.027       

Annar botnfiskur 1.313       

Mjólkurvörur 678            

 

Þessar vörur eru 95% af útflutningi ársins til Hollands og er þeim raðað í þessari töflu í 

verðmætisröð en birtar í tonnum. Á þessu sést að framleiðsluvörur orkufreks iðnaðar 

eru fyrirferðarmikilar í þessum flutningum til Hollands eða rúm 91% af tonnum. Haft var 

samband við Alcoa á Reyðarfirði til að komast að því hverjir séu viðskiptavinir þeirra. Í 

svari þeirra kemur fram að viðskiptalönd þeirra í réttri röð eru Þýskaland, Frakkland, 

Spánn, Belgía, Austurríki, Noregur, Svíðþjóð, Tyrkland, Finnland, Pólland og Bretland. 

Dreifing álsins fer aðallega eftir vöruflokkum t.d. fer vír m.a. til General Cable sem er 

með starfsstöðvar um allan heim, í Frakklandi, Spáni og víðar. Vírinn fer líka til fyrirtækja 

eins og Nexans og NKT sem framleiða kapla og eru þessi fyrirtæki í Frakklandi. Melmi 

sem er álblanda fer aðallega til álfelguframleiðenda eins og Ferrari, Uniwheels og 

Borbet. Hreint ál fer til fyrirtækja eins og Mitsubishi, Le Berrier, Hydro, Aleris og til LME 

(e. London metal exchange). LME er uppboðsmarkaður fyrir málmafurðir og þar sem ál 

er þungavara er ekki verið að flytja hana til að fara með hana á uppboðsmarkað heldur 

er álið geymt í Rotterdam í gríðarstórum álgeymslum þar til það er selt og síðan flutt 

áfram. Þetta gerir það að verkum að þegar flutningur hefst er ekki vitað um áfangastað 

álsins. Eftir uppboð er komin í ljós endanlegur kaupandi því er ekki vitað við upphaf 

neysluland vörunnar samkvæmt Aloca á Íslandi (Alcoa á Íslandi munnleg heimild 28. 

febrúar 2013). Jafnframt var haft samband við Norðurál og sama athugað hjá þeim. 

Hvert fer álið sem unnið er á Íslandi? Álið sem er unnið á Grundartanga er um 275.000 

tonn fer til tveggja aðila sem eru ál-viðskiptaaðilar, einskonar markaður, og fer það til 

Þýskalands, Austurríkis, Hollands, Belgíu, Ungverjalands og fleiri landa Evrópu. Álið sem 

fer til Hollands fer til LME og því er það ekki víst hvert það fer eftir það samkvæmt 

heimildum frá Norðuráli Grundartanga (Norðurál munnleg heimild 4. mars 2013).  

Árið 2009 var einnig mikið flutt út af sjávarafurðum til Hollands eða 30.613 tonn 

samkvæmt gögnum Hagstofu. Eimskip flytur þetta sama ár 49.458 tonn af 

sjávarafurðum til Hollands. Þar af eru 18.676 tonn merkt sem endanlegur flutningur til 

Hollands. Samkvæmt svari við fyrirspurn hefur Eimskip Holland gefið upp að vörur sem 

merktar voru í þeirra bókum sem geymsluvörur fóru út frá Hollandi á eftirfarandi hátt: 

Tafla 5. Útflutningur Íslenskra sjávarafurða út frá Hollandi (Eimskip Holland munnleg heimild, 2013). 

Lönd Dreifing

Far East (Japan, Kína, Taiwan) 44,9%

Italía 18,8%

Spánn 24,9%

Grikkland 4,3%

Portugal 5,3%

Frakkland 1,2%

Canada 0,6%

Samtals 100%

 

Með því að skoða tölur sem Eimskip hefur gefið upp má segja að allar vörur sem koma 

inn í frystigámum fari með einum eða öðrum hætti áfram til annarra landa. Mest er flutt 

af þorski til Hollands af einstökum tegundum fisks eða 12.032 tonn. Þar sem Ítalía, 

Spánn, Grikkland og Portúgal eru samtals með 9.953 tonn þá er því nokkuð ljóst að 

þetta er saltfiskur og er óseldur þegar hann er fluttur til Hollands en þegar salan á sér 

stað fer varan niður til þeirra landa sem neyta saltfisks. Haft var samband við fyrirtækið 

Brim í Reykjavík og athugað hjá þeim hvert þeir selja makríl sem þeir framleiða. Það er 

gert til að taka stikk-prufur af vöruflokkum fisk sem fluttur er til Rotterdam. Kom í ljós 

eftir samtalið við Karl Má Einarsson útgerðarstjóra að framleiðsla þeirra á makríl fer í 

raun á mjög fáa staði, Rússland 46%, Litháen 19%, Afríku 13%, Tyrkland 2% og loks Japan 

20%. Þessi dreifing á sér stað eingöngu eftir gæðum makrílsins og fituinnihaldi. Þar sem 

Afríka borgar minnst og Japan mest. Þetta gerir það að verkum að fiskurinn er í raun 

óseldur þegar hann er frystur. Það fer fram gæðaskoðun og mælingar, að þeim loknum 

er fiskurinn seldur til þeirra markaðssvæða sem vilja samkvæmt verði og gæðum (Karl 

Már Einarsson munnleg heimild 22. febrúar 2013). Árið 2010 eru skráð 957 tonn af 

makríl hjá Hagstofu Íslands. Samkvæmt þeim heimildum sem höfundur hefur aflað þá er 

Holland ekki markaðsland fyrir makríl heldur einungis þessi markaðsvæði sem hér eru 

nefnd á undan. 

2.3 Þýskaland 

 

Þýskaland er stærsta hagkerfi Evrópu og hefur mikil viðskiptatengsl við Ísland. Allt frá 

lokum 15 aldar hafa verið mikil viðskipti við Þýskaland bæði hvað varðar innflutning og 

útflutning. Í Þýskalandi eru tvær risahafnir Hamborg er 14. stærsta gámahöfn heims og 

Bremen sem er 22. stærsta gámahöfn heims (World Shipping Counsil, 2013). 

Efnahagskerfi Þýskalands er það fjórða stærsta í heimi samkvæmt GDP landa (World 

Bank, 2013). Landið liggur vel í miðju Evrópu og allir sem vilja flytja vörur til Tékklands, 

Austurríkis og fleiri landa sem liggja að Þýskalandi verða að fara þar í gegn. Því má segja 

að Hamborg og Bremen gegna ekki mjög ólíku hlutverki og Rotterdam þ.e.a.s. að vörur 

flæði í gegnum Þýskaland til að fara annað. Öll helstu flutninga fyrirtæki heims hafa 

aðsetur í Þýskalandi s.s. Maersk, Hapag-Lloyd, Evergreen, NYK, CMA, Hanjin, Hyundai, 

MSC og fleiri. Allur flutningur sem fer á vegum Eimskips og Samskipa í gámum, sem 

þessar skipalínur eiga, fer til Austurlanda fjær og Suður-Ameríku í gegnum Hamburg og 

Bremen. Og því ætti allur sá flutningur að vera rétt skráður hjá Hagstofu Íslands.  Svo til 

allt sem fer áfram til Afríku fer í gegnum Þýskaland því þar eru tengingar bestar við 

skipafélög sem tengjast Afríku. 

Mikil hefð er fyrir neyslu á ufsa og karfa í Þýskalandi. Það hefur í gegnum tíðina verið 

ódýrari fiskur og sem slíkur verið vinsæll á Þýskum heimilum. Samkvæmt skýrslu frá 

Atvinnuvegaráðuneyti Íslands (2013) stendur Þýskalandsmarkaður með um 48% af 

frystum karfaflökum útfluttum frá Íslandi. Í ísuðum karfa er markaðshlutdeild 

Þýskalands yfir 90% samkvæmt sömu heimildum.  

Þar sem Þýskaland er stærsta bílaframleiðsluríki Evrópu og stærsta iðnríkið jafnframt er 

víst að það ál sem þangað er flutt er notað þar enda flutt í gegnum Rotterdam. 20 

stærstu vöruflokkarnir nema um 99% af öllum vörum sem fluttar eru til Þýskalands. 

Iðnaðarvörur er um 78% af útflutningi til landsins og 11% sjávarútvegsvörur eða 25.589 

tonn. Þýskaland er númer fimm í röðinni þegar skoðað er eftir verðmæti 

sjávarútflutnings frá Íslandi til annarra landa í heiminum. Verðmæti fiskafurða árið 2009 

var 10,3 milljarðar króna. Þar var karfi og ufsi í 3 og 4 sæti  í mesta verðmæti sem flutt er 

út til Þýskalands. 

 

 

Tafla 6. 20 stærstu vöruflokkar í Útflutning til Þýskalands 2009 (Hagstofa Íslands a, 2013). 

Vöruflokkar Tonn

Ál 167.310  

Önnur jarðefni 18.977     

Karfi 12.269     

Ufsi 7.780       

Aðrar iðnaðarvörur 3.048       

Bílar, notaðir eða endurseldir 2.557       

Kísiljárn 1.727       

Þorskur 1.615       

Steinbítur 1.399       

Jarðolíur og olíuvörur 909           

Aðrar sjávarafurðir 576           

Úrgangur og leyfar frá orkufrekum iðnaði 566           

Afurðir sauðfjár 533           

Annar botnfiskur 418           

Notaður fatnaður og spunavörur 404           

Aðrar vörur til endurvinnslu eða eyðingar 361           

Afurðir nautgripa 357           

Rækja 341           

Ýsa 277           

Fiskmeti 246           

Þýskaland er fjölmennt land og sem slíkt stór og mikilvægur markaður fyrir matvöru eins 

og sjávarafurðir. Viðskiptatengslin við Þýskaland hafa í gegnum árin verið sterk og að 

auki eru í Þýskalandi öll helstu flutningmiðlunarfyrirtæki með aðsetur þar 

 

2.4 Bretland 

 

Eitt helsta viðskiptaland Íslands er Bretland. Það er næst mikilvægasta 

útflutningsland Íslands þegar það er metið eftir verðmæti. Bretland er mikið neysluland 

fyrir bolfiskafurðir okkar og hefur lengi verið. Bretland er líka sjötta stærsta hagkerfi 

heims (World Bank, 2013) og sem slíkt gegnir Bretland mikilvægan sess í 

utanríkisviðskiptum okkar. Íslenskur fiskur stendur undir 70% af öllum ferskum 

uppboðsfiski á mörkuðum í Hull og Grimsby. Þessir fiskmarkaðir eru stærstu markaðir í 

Bretlandi ásamt Billingsgate í London fyrir ferskan fisk. Í Bretlandi eru tækja og 

bílaverksmiðjur marga fyrirtækja frá Bandaríkjunum og Asíu. Það gerir það að verkum að 

mikið er enn flutt frá Bretlandi af iðnaðarvörum eins verið hefur í gegnum aldinar. 

Bretland hefur líka mikilvægu hlutverki að gegna sem milligöngu land fyrir 

bankaábyrgðir, tryggingar og fjármálastarfsemi almennt. Til dæmis fer svo til allur 

útflutningur Íslands á skreið til Afríku í gegnum breska banka. 

Til að átta sig á hvað við flytjum út til Bretlands er best að skoða 20 stærstu 

vöruflokkana sem við erum að flytja þangað. 

Tafla 7. 20 Stærstu vöruflokkar útflutnings Íslands til Bretlands í tonnum (Hagstofa Íslands a, 2013). 

Vöruflokkur Tonn

Ál 39.879     

Ýsa 32.202     

Þorskur 30.729     

Jarðolíur og olíuvörur 18.388     

Kísiljárn 11.054     

Rækja 9.144       

Síld 8.700       

Brotajárn 6.837       

Karfi 4.772       

Úrgangur og leyfar frá orkufrekum iðnaði4.667       

Skarkoli 3.364       

Annar botnfiskur 3.225       

Steinbítur 3.098       

Sjávargróður og þörungar 2.689       

Kolmunni 2.192       

Skötuselur 1.773       

Afurðir sauðfjár 1.743       

Annar flatfiskur 1.474       

Ufsi 1.401       

Langa 1.151       

 

Flutt voru 106.121 tonn af sjávarútvegsvörum til Bretlands og standa þær undir 54% af 

öllum tonnum fluttum út til Bretlands. En þegar skoðað var útfrá verðmæti er 

sjávarútvegur með 76% af heildarútflutningsverðmætinu. Iðnaðarvörur voru með rétt 

tæplega 21% og því eru þessir tveir helstu vörurflokkar Íslands með 97% af verðmætinu. 

Það verður seint metið hve verðmætt útflutningssamband okkar við Bretland er. Ísland 

tengist þar bæði inn í stórar verslunarkeðjur og stórar fiskverksmiðjur sem selja vörur 

sínar um allan heim, t.d verksmiðjur eins og Five Stars Fish og fleiri. Í Bretlandi starfa líka 

stórir heildsalar á fiski og fiskafurðum sem selja sínar afurðir víða. Þetta beina samband 

Íslands og Humber-svæðisins í Bretlandi hefur gagnast báðum þjóðum vel. Þróun 

Bretlands sem flutningamiðstöðvar fyrir Evrópu hefur þróast frá því að vera ráðandi 

aðili, í þá stöðu að vera ekki með neitt af ráði, sem ekki er hreinlega að fara til Bretlands 

eða frá Bretlandi. Ástæður fyrir þessu eru margar. Tíð verkföll breskra 

hafnarverkamanna voru að líkindum stór áhrifaþáttur í því að draga úr mikilvægi 

Bretlands sem flutningamiðstöðvar. Rétt er að geta þess í lokin að landfræðileg staða 

landsins gerir það að verkum að skip frá Íslandi sem leggja af stað á fimmtudögum eru 

komin til Bretlands á sunnudagskvöld ef gott er veður. Þetta hefur orðið til að þess að 

nokkuð er flutt af fiski í gegnum Bretland þá bæði niður á fiskmarkaði í Frakklandi og 

Þýskalands ásamt því að fara líka í beint flug frá Heathrow og þar með í beintengingu um 

allan heim. Svo dæmi sé tekið er þetta helsta leið Færeyinga í flug með ferskan fisk. 

2.5 Frakkland 

 

Frakkland er fimmta stærsta hagkerfi heims og næst stærsta í Evrópu. Það er mikið 

iðnaðarríki ásamt því að vera með gríðarstóran landbúnað og framleiðslu á mat. Frakkar 

eru líka fjölmenn þjóð og sem slík þarf að kaupa mikið magn af matvöru.  Við Íslendingar 

höfum í gegnum árin átt mikil viðskipti við Frakkland og kaupa þeir ýmsar fiskafurðir af 

okkur allt frá ferskum fiski yfir í saltaðan. Það er mikilvægur fiskmarkaður í Boulogne-

Sur-Mer og gott verð að hafa þar fyrir góðar afurðir. Þetta hefur gert það að verkum að 

Icelandair cargo hefur verið með flug til Belgíu. Þetta er gert til að mæta þörfum 

markaðarins og koma ferskum afurðum til Frakklands. Í nokkur ár verið fluttur fiskur til 

Bretlands sem hefur komið seint á sunnudögum þangað. Síðan hefur fiskinum verið 

keyrt niður til Boulogne-Sur-Mer aðfaranótt mánudags til að ná á mánudagsmarkað þar. 

Það sem gæti skekkt útflutningstölur Frakklands er að fragtflug Icelandair lendir í Belgíu 

nálægt landamærum Frakklands. Viss áhætta er að þessi fiskur sem kemur til Bretlands 

verði ranglega skráður því að það er fyrsta viðkomuhöfn í landi sem tengist Frakklandi. 

Það hafa ekki verið beinir flutningar til Frakklands síðan Hvítanes, skip skipafélagsins 

Nes, hætti siglingum þangað 2004. Snemma á níunda áratug síðustu aldar voru 

áætlunarsiglingar frá Íslandi til Antwerpen og var aðal ástæða viðkomu í Belgíu að ná í 

og senda vörur til og frá Frakklandi. Eftir að þessum siglingum var breytt er Frakkland 

aðallega þjónustað í gegnum Rotterdam í Hollandi. Ástæða þess að Frakkland er ekki 

notað sem áframflutningsland er staðsetning landssins fjærri Austur Evrópu og ekki 

hentugt land til áframflutnings nema fyrir Spán og Portúgal. Því eru þessar miðstöðvar 

reknar í gegnum miðlægari lönd eins og Holland og Þýskaland. 

Tafla 8. 20 stærstu vöruflokkar útflutnings Íslands til Frakklands í tonnum (Hagstofa Íslands a, 2013). 

Vöruflokkur Tonn 

Ál      19.641      

Þorskur        5.293      

Síld        2.674      

Kolmunni        1.876      

Steinbítur        1.581      

Karfi        1.448      

Ufsi        1.261      

Fiskmeti            736      

Ýsa            670      

Skötuselur            588      

Annar botnfiskur            557      

Langa            522      

Rækja            225      

 
 

Útflutningur til Frakklands eins og sést á töflu 8 var svo til eingöngu fiskur og ál. Það er 

eins áður hefur verið talað um ekki fjölbreyttur útflutningur frá landinu. 65% af 

útflutningsverðmæti Íslands til Frakklands voru sjávarafurðir, 21% ál og 35% aðrar 

iðnaðarvörur. Það gerir Frakkland aðeins öðruvísi en hin löndin sem voru í greiningu. 

Þessar iðnaðarvörur voru meðal annars lyfjavörur, vörur til matvælaframleiðslu og vörur 

til fiskveiða. Jafnframt er mikið af lagmeti flutt til Frakklands. Að sigla til Frakklands 

kostar flutningafyrirtækin tvo daga og því hefur það aldrei verið gert í skipulagðri 

flutningaáætlun. Fiskmarkaðir í Frakklandi eru sérlega mikilvægir fyrir Ísland því  Frakkar 

borða mikið af fisktegundum sem aðrar þjóðir vilja ekki. Þetta eru meðal annars 

kolmuni, steinbítur og annar fiskur sem ekki hefur gengið vel að selja  á aðra markaði. 

Þar sem Frakkland er þjónustað í gegnum Rotterdam eins og Suður Evrópulöndin, þá er 

fiskur sem er á leið til Frakklands að öllum líkindum að fara þar í endanlega neyslu. Enda 

mikil hefð fyrir neyslu fisks í Frakklandi. Vegna þessa má áætla að vörur merktar í 

upphafi flutnings frá Íslandi á leið til Frakklands fari þangað í endanlega neyslu.  

2.6 Noregur 

 

Noregur er eitt af okkar helstu viðskiptalöndum og hefur alltaf verið. Í dag er Noregur 

fjórða stærsta útflutningsland Íslands samkvæmt verðmæti útflutnings (Hagstofa Íslands 

a, 2013). Það sem var flutt til Noregs er mestmegnis sjávarafurðir og vega þar þungt 

landanir Íslenskra skipa í Noregi. Það var mikið flutt út af fiskimjöli til notkunar í fiskeldi 

þar í landi ásamt því að vera stórir kaupendur af lýsi. Líkt og í Frakklandi er Noregur 

svolítið annars eðlis þegar kemur að útflutningi á sjávarafurðum. Noregur kaupir aðrar 

vörur en t.d. Bretland og Þýskaland. Því gegnir Noregur afar mikilvægu hlutverki þegar 

kemur að innflutningi á íslenskum afurðum.  

Tafla 9. 20 stærstu vöruflokkar útflutnings Íslands til Noregs í tonnum (Hagstofa Íslands a, 2013). 

Vöruflokkar Tonn

Síld 106.252     

Aðrar sjávarafurðir 25.624       

Kolmunni 12.511       

Aðrar iðnaðarvörur 6.554          

Úrgangur og leyfar frá orkufrekum iðnaði38.693       

Annar botnfiskur 9.503          

Kísiljárn 7.386          

Vörur til fiskveiða ót.a. 153             

Bílar, notaðir eða endurseldir 737             

Loðna 7.076          

Jarðolíur og olíuvörur 8.323          

Notuð skip 469             

Ál 2.194          

Vélar til matvælaframleiðslu 77                

Afurðir sauðfjár 535             

Þorskur 749             

Lax 163             

Aðrar vörur 54                

Ýsa 73                

Fiskkassar 314              

 

Útflutningur á iðnaðarvörum var svo til eingöngu tengdur álveri Alcoa og flutningum 

til verksmiðju sem Alcoa rekur í Mosjöen. Þangað fer kolasallinn sem kemur frá 

forskautum sem notuð eru í álvinnslunni og annar úrgangur frá álvinnslunni. Íslendingar 

eiga fiskveiði lögsögu að Noregi og eru með veiðiskipta samninga við Noreg og því landa 

íslensk skip nokkuð af síldar og kolmunna afla sínum þar. Þar sem Noregur er stærsta 

fiskveiðiland Evrópu (FAO, 2013) var líka áberandi í útflutningi frá Íslandi vörur til 

notkunar í fiskiðnaði og veiðum, vörur eins og vélar til matvælaframleiðslu, vörur til 

fiskveiða og fiskikassar og á Noregur örugglega stóran þátt í sjávarútvegsklasamyndun á 

Íslandi. Þetta var merkt í töflunni sem aðrar iðnaðarvörur. 

Þó að Noregur sé á hentugum stað til að nota sem millilendingu fyrir vörur t.d. á leið til 

Svíþjóðar og inn í Eystrasalts ríkin þá hefur það ekki þróast á þann veg. Aðal ástæður eru 

dýrt vinnuafl og erfiðar hafnir á mörgum stöðum við Noreg. Hefur það þróast frekar á 

þann veg að til Noregs fara bara vörur sem eiga fara þangað og því er Noregur ekki 

notaður sem miðstöð fyrir flutninga til annarra ríkja. Það hefur líka verið hæg þróun 

þegar kemur að gámahöfnum þar. Til samanburðar þá höndlar Oslóhöfn u.þ.b. sama 

magn í gámaeiningum (e. teus) talið og Sundhöfn á Íslandi. Þetta er þrátt fyrir að Ósló sé 

fimm sinnum stærri borg en Reykjavík. 

2.7 Aðferðir Hagstofu Íslands 

 

Hagstofan fylgir leiðbeiningum Sameinuðu þjóðanna um skilgreingu talnaefnis um 

utanríkisverslun vöru (United Nations: International Trade Statistics, Concepts and 

Definitions) þ.e. hvað er tekið með, hvernig og hvenær er um er að ræða útflutning 

(Hagstofa Íslands, 2013). Dæmi um liði sem eru inni í utanríkisverslun er t.d. gull sem 

söluvara, landanir erlendra skipa í innlendum höfnum, skip og flugvélar í förum milli 

landa. Dæmi um liði sem ekki eru meðtaldir í íslenskum skýrslum um utanríkisverslun 

vöru: eru vörur frá ríkisstjórn til sendiráða og fulltrúa ríkisins erlendis, aðsendar vörur og 

tímabundinn innflutningur og útflutningur t.d. fyrir sýningar. Jafnframt vörur sem á að 

flytja áfram í gegnum landið (e. transit).   

Flokkun vörutegunda í utanríkisverslun byggir á tollskrá. Núgildandi tollskrá tók gildi 1. 

janúar 1988 skv. lögum nr.-96/1987. Tollskráin byggist á hinni alþjóðlegu 

vöruflokkunarskrá tollasamvinnuráðsins í Brussel. Skráin er þekkt undir enska heiti sínu 

HS-Skráin (The Harmonized Commodity Description and Coding System). Hagstofa 

Íslands notar í sinni flokkun 8.000 tollskrárnúmer. Árið 2001 var hin sér íslenska 

hagstofuflokkun felld niður og í staðinn tekin upp flokkun eftir vörutegundum. Þessi 

flokkun sýnir sundurliðaðan útflutning eftir sjávarafurðum, landbúnaðarafurðum og 

iðnaðarafurðum. Nýja flokkunin er sambland af flokkun vörutegunda og vinnslugreina. 

Það er líka flokkað eftir hagrænni flokkun BEC (Broad Economic Categories) frá SITC kerfi 

UN. Þessi greining er gerð til að nálgast þetta eftir flokkun í neysluvörur, rekstrarvörur 

og fjárfestingarvörur. Dregið saman er um að ræða 7 aðalflokka en 19 flokka í það heila. 

Lönd eru flokkuð samkvæmt hinum alþjóðlega staðli ISO-3166. Þetta miðast við hvað 

útflutning snertir hugtakið neysluland en þar er átt við hvar er verið að nota vöruna eða 

neyta hennar. En hvað innflutning snertir þá snýst landaskilgreining um framleiðsluland. 

Ef flutningur fer fram án þess að landið liggi fyrir verður að skrá það land sem 

útflutningurinn fer til eða kemur frá. 

Verðmæti útflutnings er verðmetinn á Fob-verði eingöngu. Fob er (e. free on board) og 

er einn af verslunarstöðlum hinna aðþjóðlegu Incoterms frá International Chamber of 

Commerce nefnt ICC. Þessi staðall fjallar um að seljandi verður að borga undir vörur þar 

til þær eru komnar um borð í skip og skiptist áhætta kaupanda og seljanda um borð í 

skipinu. ICC mælir hinsvegar með því að í gámaflutningum verði notaður FCA-staðall 

(FCA er frá ICC og stendur fyrir Free Carrier: named place) en Hagstofan hefur ákveðið 

að nota Fob sem staðal fyrir allt, til að fá allar tekjur á einn samanburðar-grunn. Er 

notast við miðgengi Seðlabanka til að skipta þessum tekjum og verði sjávarafurða í 

íslenskar krónur. 

Með magni innflutnings og útflutnings er alltaf átt við nettóþyngd nema annað sé tekið 

fram t.d eru flugvélar skráðar í stykkjatali og vökvi í lítrum o.s.frv.  

Hagstofa Íslands setur fram á heimasíðu sinni að helstu skekkjuvaldar í gögnum um 

utanríkisverslun séu rangt tollnúmer fyrir þær vörur sem á að flytja út, magnið sé rangt, 

einingarfjölda vanti eða hann sé rangur og að lokum gengi gjaldmiðla sé rangt eða 

hreinlega vitlaus gjaldmiðil valinn. Það eru keyrðar samkeyrslur á gögnum til að finna 

þessar villur og jafnframt eru líka gerðar keyrslur með staðalfrávikum til að reyna finna 

villur og leysa þessi vandamál strax og hreinsa gögnin. 

Til að átta sig á gögnum Hagstofu Íslands er nauðsynlegt að skoða gögn annarra 

hagstofa bæði nágrannalanda okkar og alþjóðastofnana. Farið var inn á vef hagstofu 

Þýskalands, Noregs, Danmerkur, Bretlands, Hollands og það var farið inn á vefi frá 

Sameinuðu þjóðunum, OECD og nokkurra fleiri alþjóðastofnana. Öll gögn sem hægt er 

að komast í beint af netinu eru vissulega góð og frá vel útfærðum gagnagrunnum. Hægt 

er í öllum tilvikum að flytja gögnin í önnur forrit eins og excel og fleiri. Einn munur sést 

strax að það er minna af nákvæmum gögnum og ekki hægt að bera saman t.d. hversu 

mikið er flutt af steinbít inn til Danmerkur þó svo að það sé hægt á Íslandi. Því verður að 

segja Hagstofu Íslands til hróss að gögnin eru nákvæmari en aðrir bjóða uppá. Þegar 



 

33 

valið var sem dæmi innflutningur til Danmerkur koma upp tölur í milljörðum danskra 

króna og ekkert meira niðurbrot í boði. Sama var þegar skoðaðar eru tölur frá OECD, þá 

voru bara í boði að tölur á þjóðarhagtölu formi en ekkert meira niðurbrot að hafa. Fyrir 

almenning er ekki í boði heldur að sjá hvaða fyrirtæki flytja vörur á milli landa né hve 

mikið þau flytja hvert fyrir sig. Það er hvergi að hafa og líklega er það af 

samkeppnisástæðum bæði á milli fyrirtækja og landa. 

Hagstofur Evrópu eru í raun farnar að vinna eftir stöðlum sem gerðir hafa verið fyrir öll 

ríki Evrópusambandsins, þessi staðall var gefin út 28. september 2011 og gildir fyrir öll 

ríkin. Þessi staðall heitir European statistics code of practice. Hann fjallar um sjálfstæði 

stofnana, um skyldur til að safna gögnum og hafa þau aðgengileg fyrir almenning.  

Jafnframt fjalla þessir staðlar um að þessar stofnanir hafi nægt fé og þeim sé búinn 

nægur aðbúnaður. Gæði séu tryggð. Að fyllsta trúnaðar sé gætt ásamt því að uppfylla 

vísindalegar aðferðir og villur séu leiðréttar. Samtals eru þetta 15 leiðbeiningar um 

hvernig sé staðið að þessu og að vinnubrögð séu samræmd milli allra. Eins og hér á landi 

hafa allar þessar stofnanir verið til lengi og eiga mikið af gögnum sem ekki eru staðlaðar 

á milli allra þessara landa. En með þessum stöðlum og stöðlum frá Sameinuðu 

þjóðunum sem áður hefur verið rætt í þessum kafla þá er tilhneiging til alþjóðlegrar 

stöðlunar augljós.  

Þessir staðlar voru árið 2008 innleiddir í Evrópusambandinu eftir undirbúning frá 2005 

og hefur verið sett á lagginar eftirlit með þessu málaflokki hjá sambandinu ESGAB (e. 

European statistcis governance advisory board) og hefur þessi stofnun eftirlit með 

gæðum þvert á löndin. 

 

2.8 Úrtak og þýði 

 

Hvert var þýðið? Það var allur útflutningur frá Íslandi, hvert hann var fluttur og hvar 

hann var notaður. Úrtakið voru spurningarnar sem sendar eru á bæði 

flutningafyrirtækin og útflutningsfyrirtækin. Með því að taka úrtaks prufur á vöruflokka 

og útflutningsfyrirtæki er mögulegt að álykta um þýðið. Skoða verður hvert land fyrir sig. 

Í þessari rannsókn voru fimm lönd skoðuð sérstaklega. Þau eru reyndar með stórt 

hlutfall af vöruútflutningi Íslands. Það fer nálægt 72% af útflutningi Íslands bara til 

þessara fimm landa. Eins og áður hefur verið fjallað um er útflutningurinn frekar 

einhæfur því má segja að líklegt megi teljast að hægt verði að álykta um þýðið eftir 

þessar prufur sem gerðar hafa verið.  

 

 

 

2.9 Aðferð 

 

Aðferð sem notuð var í þessari rannsókn var að sækja gögnin til Hagstofu Íslands, 

setja þau upp og greina. Að lokum var með ályktunum og spurningum til fyrirtækja bæði 

í útflutningi og flutningum lagt mat hvort að það séu gallar á upplýsingunum. Þetta var 

helst gert með því að greina hvern vöruflokk fyrir sig og sjá hvar hann endar. Þessi 

aðferð gafst ágætlega í þessum tilgangi. Helstu afmarkar á þessari aðferð er að 

rauntölugögnum er áfátt og það er erfitt að nálgast þau.   

3 Umræða 

 

Til að markaðsetja vörur og selja erlendis þarf að finna réttan markað og rétt verð. 

Lítil fyrirtæki eru yfir 90% af öllum fyrirtækjum í Evrópusambandinu (Demick og O´Reilly 

2000). Demick og O´Reilly (2000) benda jafnframt á að stjórnvöld í öllum löndum séu að 

ýta undir útflutning og leggja sífellt meiri áherslu á útfluning og útflutningdrifin hagvöxt. 

Demick og O´Reilly (2000) benda á að lítil fyrirtæki standa sig verr en stærri þegar kemur 

að útflutningi og það sanni fyrri rannsóknir. Á Íslandi eru varla til fyrirtæki sem teljist 

stór á evrópskan mælikvarða og er það áhyggjuefni fyrir okkur hér á landi. Við eigum hér 

auðlind sem eru gjöful fiskimið og því höfum við nokkuð sem er ekki til annarsstaðar í 

sama mæli. Hingað til höfum við notað sölusamtök til að bregðast við smæðinni. Í 

stóriðju höfum við laðað að stór alþjóðleg fyrirtæki til að nýta raforku landsins. Því má 

segja að þessi einsleitni í útflutningi frá Íslandi styðji rannsóknir þeirra Demicks og 

O´Reillys (2000). Þeir segja að það þurfi stuðning við lítil fyrirtæki til þess að þau geti 

staðið í alþjóðaviðskiptum. Eitt af því sem þarf að vera til staðar eru upplýsingar. Þær 

verða líka að vera réttar til þess að fyrirtækin geti vitað hvar markaðurinn sé, hverjir séu 

samkeppnisaðilar í útflutningi og hvaða land kaupir hvaða vörur. Á Írlandi var þróuð 

aðgerðaáætlun fyrir lítil fyrirtæki með því að markmiði, að þau gætu vitað um 

útflutningsmagn, gjaldeyri sem notaður væri í viðskiptunum, og allt það þyrfti til af 

upplýsingum til að hægt sé að taka réttar ákvarðanir (Demick og O´Reilly, 2000). Er þetta 

til staðar fyrir íslensk fyrirtæki ? Til að svara þeirri spurningu þurfum við meðal annars 

að svara rannsóknarspurningunni: Hver eru raunveruleg viðskiptalönd Íslands? 

Gjaldmiðill sem notaður er í viðskiptum við landið og í viðskiptunum sjálfum skiptir þar 

miklu máli og líka hvert er sjálft neyslu landið. Eftir greiningu á gögnum þeim sem hefur 

verið aflað nú þegar má leiða líkum að því að gögnin séu á vissan hátt gölluð og sýni ekki 

alltaf það sem ætlast sé til af þeim. Hefðbundin markaðsfærsla og hvernig sala og 

þjónusta er veitt á milli landa er líka að breytast mikið (Schlegelmilch og Sinkovics, 1998) 

það er oft ekki talað við viðskiptavininn og hann bara pantar það sem hann sér á netinu. 

Oft eru þetta líka vörur sem flæða milli landa rafrænt og því sem slíkar mjög erfitt að 

skrá en eru engu að síður viðskipti á milli landa. Schelegelmilch og Sinkovics (1998) 

benda líka á að ný tæki séu alltaf að breyta leiknum og því þurfi að vera vel á verði bæði 

í gæðum og samanburði á milli landi með tilliti hvað varan kostar, með öðrum orðum 

landamæri eru á vissan hátt að þurrkast út. 

Það mikilvægasta sem fyrirtæki þurfa sem eru að hefja útflutning til nýrra landa eða 

svæða eru upplýsingar (Fletcher og Harris, 2011; Martincus og Carballo, 2010;). Það er 

munur á milli fyrirtækja sem fá upplýsingar og þeirra fyrirtækja sem ekki fá neinar 

upplýsingar. Það er líka munur á fjölda vara sem fyrirtæki býður í nýjum útflutningi 

(Martincus og Carballo, 2010). Peters (2002) bendir á í sinni rannsókn að tölvur sjái um 

að sækja öll gögn og raða og reikna. En maðurinn verði enn að greina öll gögn og því sé 

mikilvægt að skilja það sem kemur út úr gagnaöfluninni.  

Við skoðun á útflutningi til Hollands kemur margt fróðlegt í ljós t.d. að álið sem flutt er 

út til Hollands er notað þar. En þegar kemur að gjaldmiðils málum þá er þetta skráð í 

dag sem evrusvæðis vara en hinsvegar er allt ál selt og keypt í Bandaríkjadölum. En hvar 

er álið notað? Það er notað í Evrópu og í evruríkjunum og þess vegna má segja að þetta 

sé hreinlega réttur gjaldmiðill en rangt neysluland. Engin töluleg gögn lágu fyrir þegar 

rannsóknin var framkvæmd um hvert álið fer en upplýsingar um skiptingu á 

viðskiptavinum og löndum voru fengnar frá Alcoa og Norðuráli. Í þessari rannsókn er 

reiknað með að sama eigi við um álið sem er framleitt í Straumsvík hjá Alcan. Við skoðun 

á þessum gögnum sést að álið er líklega ekki að fara til Hollands nema þá í sama vægi og 

þeirra GDP segir til um í Evrópsku hagkerfi.  

Tekin voru viðtöl við nokkra fiskútflytjendur þar sem fram kom að þeir eru ekki með 

viðskiptavini í Hollandi sem kaupa af þeim fisk, heldur eru vörunar fluttar áfram suður 

og vestur á bóginn þ.e.a.s. bolfiskurinn og saltfiskurinn. Mátti lesa það úr gögnum frá 

Eimskip Rotterdam þegar skoðaðar voru áframflutningstölur og borið saman við magnið 

sem skráð er til Rotterdam. Í Rotterdam eru nokkrar risa frystigeymslur s.s. Eurofrigo BV, 

Cold Stores ADB Cool Company og margar fleiri. Þessar frystigeymslur taka vörur inn til 

geymslu og að lokinni geymslu fer varan í áframflutning, bæði innan Evrópu og í raun 

um heim allan (Brynjar Viggósson munnleg heimild 24. mars 2013). Brynjar talar líka um 

að geymslurnar séu notaðar sem tímabundin geymsla meðan verið er að bjóða út 

áframflutning til Asíu hjá flutningalínum sem sigla til Asíu, það er að segja varan lendir í 

geymslu bara til að hún geti farið á uppboðsmarkaðinn á flutninga leggnum frá Evrópu 

til Austurlanda fjær. Þar sem varan er ekki í réttum gámum við útflutning er næsta víst 

að þetta verði vitlaust skráð í gögnum Hagstofu Íslands. Þegar vara fer af stað frá Íslandi 

í þessa gerð af flutningi þá er hún ekki skráð í farmskrá með áfangaland, heldur einungis 

losunarland (Sigfús Helgason munnleg heimild 15. mars 2013). Þetta hefur nokkuð verið 

til skoðunar hjá flutningafyrirtækjunum sjálfum til að vita hvert varan streymir og hvaða 

gámategundir á að hafa í boði á íslenska markaðnum. 

Eins og áður hefur komið fram í gögnum Eimskips eru um 50.000 tonn af sjávarafurðum  

flutt til Rotterdam en í gögnum Hagstofu 30.613 tonn og er munurinn um 18.845 tonn. 

Þess má einnig geta að Samskip eru líklega með hátt í 50% markaðshlutdeild á 

útflutningi sjávarafurða. Því má ráða í þessar tölur að mikið af því sem flutt er til 

Rotterdam er rétt skráð. Streymir því eingöngu í gegnum Rotterdam og eru rétt skráðar 

með annað land sem áfangastað og rétt neysluland. 

 

 

Mynd 5. Hvert fara vörur sem losaðar eru í Rotterdam (Sirrý Atladóttir munnleg heimild  22. febrúar  
2013). 

Þær vörur sem ekki eru skráðar með áframflutning eru samkvæmt úrtaki um 50%. En 

komið hefur í ljós með könnun hjá álfyrirtækjunum og eins með sjávarútvegsframleiðslu 

að þessi tala á að vera mun lægri. Holland er sjötta stærsta hagkerfi Evrópu Þ.e.a.s.  í 

Evrópusambandinu mælt í GDP (World bank, 2013) og því er partur Hollands af áli 

líklega ekki hærri en 4,7% sem er hlutfallsleg stærð hollenska hagkerfisins af því 

evrópska. Þegar skoðaðar eru íbúatölur í Evrópusambandinu er Holland 8 fjölmennasta 

ríki sambandsins með 3,3% af öllum íbúum. Ef sjávarútvegsvörum sem fluttar eru út til 

Hollands er skipt eftir þessu þá er greinilega mikið verk að finna út hvert fóru þá allar 

þessar vörur í reynd. Því má telja að ólíklegt sé að Holland hafi það vægi sem sést á 

mynd 5. 

Þýskaland er mikil miðstöð fyrir flutninga í Austur og Mið Evrópu. Við að rýna í 

flutningamagn sem þangað fer og tala við sérfræðinga í áframflutningum sem þar starfa 

hjá Eimskip, hefur komið í ljós að tölur sem þar er að sjá eru líklega ekki jafn rangar  með 

tilliti til neyslulands eins og tölur fyrir Holland. 26,9% þess magns sem Eimskip flytur 

þetta ár 2009 til Þýskalands af frystigámum er með skráðan áfangastað í Þýskalandi. Við 

skoðun á vöruflokkalista Þýskalands eru bara þær fisktegundir sem þar eru seldar, en 

restin er á leið um allan heim og er Japan þar stærst með um 25% hlut, Kína 10% og 

önnur lönd með minna.  

Sama er að sjá í tölum frá Bretlandi þar sem áframflutningur vara á sér ekki stað nema 

til að fara á fiskmarkaði í Frakklandi (Sigfús Helgason munnleg heimild 15. mars 2013). 

Það mátti sjá á gögnum fyrir Bretland að landfræðileg staða landsins gerir það að 

verkum að ekki eru fluttar vörur áfram til Bretlands eftir að hafa verið losaðar fyrst í 

öðru landi. Þær vörur sem skráðar eru með áfangastað í Frakklandi (e. Country of 

delivery) en er losunarhöfn í öðrum löndum (e. Port of discharge) eru 1.278 tonn losað í 

Immingham Bretlandi og 2.383 tonn í Rotterdam. Við slíkar tölur vakna spurningar. Er 

þetta rétt skráð í gögnum Tollstjóra? Því miður er ekki mögulegt að svara því nema með 

frekari rannsóknum á þessu.  

Við skoðun á tölum sem flæða áfram frá Noregi fer óverulegt magn  áfram frá þaðan, 

ekki nema 42 tonn til Svíþjóðar úr gögnum Eimskips. Þetta rennir frekari stoðum undir 

það sem áður hefur verið haldið fram að Noregur sé ekki notaður sem millilendingar 

staður fyrir áframflutningsvörur. Að auki hefur komið fram í svari við fyrirspurn minni að 

hvorki Eimskip né Samskip eru með frystigeymslur í Noregi í tengslum við 

frystigámaflutninga til Suður-Noreg, og stærri flutningalínur sigla ekki beint á Noreg. 

Skortur á rannsóknum á þessum gögnum geta leitt til þess að þau séu annaðhvort ekki 

réttar eða hreinlega allir vantreysta þeim og nota gögnin því ekki. Ekki er vitað hvort 

áhugi sé á að breyta framsetningu gagnanna. Þegar útflutningsskýrslur Tollstjóra eru 

skoðaðar er allt sem þarf að vita á þeim. Leiðbeiningar og fyrirmæli skýr. En einn stór 

galli er á kerfinu. Það gerir ekki ráð fyrir flutningi án vitneskju um sölu eða kaupendur. 

Sem sagt það er ekki gert ráð fyrir því að Evrópska efnahagssvæðið sé eitt geymslusvæði 

fyrir vörur. Svo dæmi sé tekið. Vörur séu fluttar milli Íslands og Holland án þess að neitt 

sé klárt með kaupendur og sölu, en þeir sem vörurnar eigi gefi sér samt sem áður að áli 

sé best fyrir komið í Rotterdam. Betra sé að koma vörunni nær markaðinum þó að sala 

sé ekki í hendi. Rafrænar leiðréttingar á slíkum skýrslum er líklega eina leiðin til þess að 

upplýsinganar verði eins og þær vörur sem voru seldar áður en þær lögðu af stað.  

4  Lokaorð 

 

Það hefur ekki verið breytt um aðferð til þess að laga útflutningstölur Tollstjóra og 

Hagstofu Íslands. Má álykta að það hefur einfaldlega látið nægja það sem margir í sjálfu 

sér vita, það er að gögnin séu með skekkju. Sjávarútvegsfyrirtækin vita þetta. 

Álfyrirtækin vita þetta líka. En þá eru eftir almenningur, fræðasamfélagið og fréttamenn. 

Vita þessir aðilar um þessar flutningaskekkjur á gögnunum? Vita erlendir fræðimenn 

sem eru að gefa Íslendingum ráð um hvaða gjaldmiðill sé réttast að nota hvernig þessu 

sé farið. Að fá nægjanlegt magn gagna til að sanna það mál sem hér hefur verið rakið 

verður ekki gert nema með ítarlegum rannsóknum í samvinnu við Hagstofu Íslands og 

útflytjendur. Jafnvel þurfa einhverjar laga og reglugerðarbreytingar að eiga sér stað áður 

en slík rannsókn getur átt sér stað. Gögnin frá Hagstofu Íslands eru unnin eins og í 

nágrannalöndum okkar og er ekki að sjá annað en stuðst sé við viðurkenndar 

aðþjóðlegar aðferðir. 

Rannsóknir í samvinnu við atvinnulífið til styrktar litlum fyrirtækjum er ein leið sem 

hægt væri að fara. Það væri þá gert til að jafna stöðu stærri og smærri fyrirtækja í 

útflutningssókn. Þegar má sjá vísir að þessu í sjávarútvegsklasanum við Reykjavíkurhöfn. 

Þar er bæði verið að styðja við og láta leka á milli fyrirtækja reynslu og þekkingu. Aðstoð 

er nauðsynleg smærri fyrirtækjum þegar á að flytja vörur á alþjóðamarkaði (Fletcher og 

Harris, 2011). Annmarkar á þessari rannsókn snúast að mestu leyti hve erfitt er að fá 

raungögn frá öllum aðilum, og gerir það erfitt um vik að fullyrða mikið um áreiðanleika 

gagnana. En þó telur höfundur að sýnt hefur verið framá með nokkurri vissu galla á 

fyrirkomulaginu. Áhugavert væri að rannsaka Holland vel yfir nokkura ára bil og að því 

loknu væri hægt að breyta kerfinu til að leiðrétta það. Samvinna við flutningafyrirtækin 

gæti líka verið áhugaverð því þau eiga mikið magn nákvæmra gagna. 

Hjá starfsfólki sem vinnur hjá hagstofum Evrópulandana er talað um Rotterdam 

syndrom á gögnum sem þau eru að vinna með er þar vísað í að gögnin sýna að allt sé að 

fara til Rotterdam en samt ekki (Auður Svavarsdóttir munnleg heimild 22. Janúar 2013). 

Samræming á gögnum um uppruna vara hefur verið mikið í umræðu undanfarið og ekki 

síst þegar kemur að uppruna matvöru og hvaða tegund um ræðir. Ljóst er að yfirvöld í 

hverju landi bera mesta ábyrgð á eftirliti og alla ábyrgð á lagasetningu og uppsetningu á 

leikreglum. Því verður að vísa lagfæringum til stjórnvalda. Lokaniðurstaðan er sú að 

skoða verður Holland með öðrum aðferðum en hingað til hefur verið beitt. Það sem 

gerist ef Holland verður leiðrétt stækkar hlutur annarra landa. Hlutur landa eins og Kína 

mun þá leiðréttast og verða réttari en tölur sína í dag. 

